
SEYSMIK HUDUDLARDA AVTOMOBIL KO‘PRIKLARINING YUK KO‘TARISH 

QOBILIYATINI OSHIRISH USULLARINI TAHLILI 

Azamjonov R.S. 

Andijon davlat texnika instituti. 
Annatatsiya. Mazkur tadqiqot seysmik hududlarda joylashgan avtomobil ko‘priklarining yuk ko‘tarish 

qobiliyatini oshirish masalasiga bag‘ishlangan. Tadqiqotda avvalgi me’yoriy hujjatlar asosida loyihalangan mavjud 
ko‘prik inshootlarining amaldagi ShNQ 2.05.03-22 “Ko‘priklar va quvurlar”da belgilangan A14 va NK100 
toifasidagi zamonaviy transport yuklari talablariga nomuvofiqligi hamda buning natijasida yuk o‘tkazuvchanlik va 

ekspluatatsion xavfsizlik darajasining pasayishi ilmiy asosda tahlil qilinadi. Maqolada ko‘priklarni to‘liq 

rekonstruksiya qilmasdan, oraliq qurilmalarining ishchi balandligini oshirish orqali asosiy tashuvchi elementlarning 

egilishga qarshiligini kuchaytirishga qaratilgan takomillashtirilgan konstruktiv yechim taklif etiladi. Taklif etilgan 

usulning samaradorligi nazariy hisoblashlar, eksperimental sinovlar va dasturiy modellashtirish natijalari asosida 

baholanib, uning seysmik hududlardagi avtomobil ko‘priklarining yuk ko‘tarish qobiliyatini oshirishda muhim texnik-

iqtisodiy ahamiyatga ega ekani asoslanadi.        

 Kalit so‘zlar: seysmik hududagi avtoyo‘l ko‘priklari; yuk ko‘tarish qobiliyati; A14 va NK100 yuklari; ShNQ 

2.05.03-22; oraliq qurilma; ishchi balandlik; konstruktiv mustahkamlash; kuchaytirish. 

 

ANALYSIS OF METHODS FOR INCREASING THE LOAD-BEARING CAPACITY OF 

HIGHWAY BRIDGES IN SEISMIC REGIONS 

Azamjonov R.S. 

Andijan state technical institute. 
Abstract. This study is devoted to the issue of increasing the load-bearing capacity of highway bridges located in 

seismic regions. The research provides a scientifically grounded analysis of the non-compliance of existing bridge 

structures, designed in accordance with earlier regulatory documents, with the requirements of modern traffic loads of 

categories A14 and NK100 specified in the current standard ShNQ 2.05.03-22 “Bridges and Culverts”, as well as the 

resulting reduction in load-carrying capacity and operational safety.The paper proposes an improved structural 

solution aimed at enhancing the bending resistance of the main load-bearing elements by increasing the effective depth 

of the superstructure without performing complete reconstruction of the bridge. The effectiveness of the proposed 

method is evaluated based on theoretical calculations, experimental testing, and numerical modeling results, and its 

efficiency is substantiated. 

Keywords: highway bridges in seismic regions; load-bearing capacity; A14 and NK100 loads; ShNQ 2.05.03-

22; superstructure; effective depth; structural strengthening; strengthening methods; technical and economic efficiency. 
 

Avtoyo‘l ko‘prik inshootlarining yuk ko‘tarish qobiliyatini oshirishning takomillashtirilgan 

usulini ishlab chiqish hisoblanadi. Ya’ni, eski me’yoriy hujjatlar bilan loyihalanib ekspluatatsiya 
qilinayotgan ko‘prik va yo‘lo‘tkazgichlarning zamonaviy (SHNQ 2.05.03-22 “Ko‘priklar va 

quvurlar”da belgilangan (A14 va NK100) vaqtinchalik yuklar) yuklarni o‘tkazuvchanlik 

qobiliyatini oshirishdir [1]. 

Inshootlarning yuk ko‘tarish qobiliyatini oshirish usullarini takomillashtrishning mohiyati 

oraliq qurilmalarining ko‘ndalang kesim o‘lchamlarini hamda doimiy yuk hajmlarini, shuningdek, 

qurilish ishlari texnologiyalarini o‘zgartirmasdan amalga oshirish hisoblanadi. Ushbu keltirilgan 

omillarni inobatga olgan holda muallif tomonidan inshootlarning yuk ko‘tarish qobiliyatini 

oshirish hamda zamonaviy transport vositalaridan tushayotgan vaqtinchalik yuklarni o‘tkazishga 

moslashtirish, ko‘prik va yo‘lo‘tkazgichlar oraliq qurilmalarining ishchi balandliklarini oshirish 

orqali ta’minlash taklif etilmoqda. Ushbu taklif etilayotgan usulning ish samaradorligini baholash 
uchun bir qator eksperimental-nazariy tadqiqotlar o‘tkazilishi talab etiladi. Shuningdek, ushbu 

baholashga qaratilgan nazariy hamda tajriba sinov ishlari amaldagi SHNQ 2.05.03-22 “Ko‘priklar 

va quvurlar” me’yoriy hujjatlarida belgilangan qoidalar asosida (nazariy, eksperimental va dasturiy 

ta’minot orqali) olib boriladi. Bunda inshoot bosh to‘sini bilan himoya qatlami orasidagi 

bog‘lanish mustahkamligi konstruksiyaning yuk ko‘taruvchanligini сhegaraviy holatga yetib 
kelguncha saqlanib qolishi, bosh to‘sin va himoya qatlamining doimiy yuklari umumiy deb qabul 

qilinishi, 1-rasmdagi namunaga muvofiq vaqtinchalik yuk qo‘yilgunga qadar sodir bo‘ladigan va 

uzoq vaqt davom etadigan jarayonlar (bosh to‘sinlarning salqiligi va oquvchanligi) ning ta’siri 
hisobga olinishi kerak bo‘ladi [2]. 

Nazariy tadqiqotlarni o‘tkazish uchun oraliq qurilmalarning (метод подобия) sxematik 

modellarida muhandislik hisob-kitoblarini amalga oshiramiz (1-rasm). Oraliq qurilmaning 

sxematik modeli o‘lchamlari 1200x200x100mm bo‘lib, temirbeton konstruksiya (B25 (M-350), 

armatura A400, Ø18mm, l=1160mm) dan iborat [3]. 

     1-rasm. Oraliq qurilma bosh to‘sini modelining sxemasi 
 

Dastlab quyidagi formulalar bo‘yicha oraliq qurilmaning keltirilgan modelini eguvchi moment 

bo‘yicha mustahkamlikka hisoblaymiz. Eguvchi moment bo‘yicha model mustahkamligini 

quyidagi ifoda bo‘yicha tekshiramiz: 

)5.0( 0 xhxbRM bch −=      (1.1a) 

)5.0)(( 10 xhhxbRM bch −+=      (1.1b) 

      Temirbeton konstruksiya modelining 

siqilgan sohasi balandligini (2-rasm) 

quyidagi ifoda bo‘yicha aniqlaymiz: 

          )/( bRARx bss =          (1.2) 

Konstruksiya modelidagi ishchi armatura 

yuzasini hisoblaymiz: 

2rnA ss =          (1.3) 

Kesimning ishchi balandligi (2-rasm) 

quyidagi ifodadan aniqlanadi: 

sahh −=0       (1.4) 

                                                                          2-rasm. Namuna (model)ning hisobiy sxemasi 

 

Konstruksiya modeli ishchi kesimining cho‘zilgan qirrasidan ishchi armaturadagi zo‘riqishlarning 

teng ta’sir etuvchisigacha bo‘lgan masofani aniqlaymiz: 

                                              iis nya =                                                 (1.5) 

Shuningdek, namunalarning o‘z og‘irligidan Z o‘qi bo‘yicha deformatsiyalar miqdorini quyidagi 

formula orqali aniqlanadi: 

Yuqorida keltirilgan formulalar yordamida ishchi balandliklari bosqichma-bosqich 1sm (5%) dan 5 

sm (25%) gacha oshirilgan modellarning eguvchi moment qiymatlarini hisoblaymiz (3-rasm). 

Hisoblab topilgan natijalarni maxsus qaydlar jadvaliga kiritamiz (1-jadval). 

3-rasm. Ishchi balandliklari oshirilgan temirbeton konstruksiya modellari 

 

1-jadval.  Namuna (model) larning konstruktiv ko‘rsatkichlari 

№ 
Model o‘lcham-

lari (mm) 

As 

(mm2) 
x (mm) 

as 

(mm) 

h0 

(mm) 

h1 

(mm) 
Mch (kNm) 

1 2 3 4 5 6 7 8 

1(a) 1200x200x100 254.4 64.6 29 161 00 10.60 

2(b) 1200x210x100 254.4 64.6 29 161 10 11.42 

3(c) 1200x220x100 254.4 64.6 29 161 20 12.25 

4(d) 1200x230x100 254.4 64.6 29 161 30 13.07 

5(e) 1200x240x100 254.4 64.6 29 161 40 13.90 

6(f) 1200x250x100 254.4 64.6 29 161 50 14.72 
       

  Ushbu jadvalda keltirilgan muhandislik hisob-kitob natijalaridan ko‘rishimiz mumkinki, 

temirbeton konstruksiya modellarining ishchi balandliklari 1sm dan 5 sm gacha ortganda, ularning 

chegaraviy eguvchi moment qiymatlari mos ravishda 10.60kNm dan 14.72kNm gacha ortadi. Ya’ni 
modellarning ishchi balandliklari 5-25% ga oshirilsa, chegaraviy eguvchi moment qiymatlari 8-39% 

gacha ortadi, 4-rasm). 

 

 

 

 

 

 

 

 

 

 

 

 

 

 

4-rasm. Ishchi balandlik oshishining chegaraviy eguvchi momentga ta’siri 

Shuni ta’kidlab o‘tish kerakki, O‘zbekiston hududining ko‘p qismi seysmik jihatdan xavfli. 

Shuning uchun transport inshootlari qurilishiga juda katta talablar qo‘yilishi lozim. Seysmik 

hududlardagi turli inshootlarni loyihalash, hisoblash va ekspluatatsiya qilish borasidagi katta 

yutuqlar mavjudligidan qat’iy nazar, umumiy zilzilabardoshlik nazariyasiga nisbatan ko‘priklar 

zilzilabardoshligi nazariyasi ancha orqada qolgan, chunki zilzilalardan talofot ko‘rgan hududlardagi 

inshootlar shikastlanishlariga ko‘ra ko‘priklardagi shikastlanishlarning ulushi kam bo‘ladi, bu esa 

seysmik hududlardagi qurilish ishlarida asosiy e’tibor turar-joy va sanoat binolarini 

zilzilabardoshligini ta’minlash masalasiga qaratilishiga olib keladi. 
 Ko‘priklarni seysmik ta’sirlarga hisoblashda hisoblash sxemalarini belgilash bo‘yicha 

mavjud tavsiyalarda keyingi 15 yil ichida yuzaga kelgan ko‘p pog‘onali loyihalash, hamda 

seysmoizolyatsiya va seysmik so‘ndirish tamoyillariga asoslangan ko‘priklarni zilzilabardoshligini 

kuchaytirish uchun qo‘llaniladigan yangi konstruksiyalar e’tiborga olinmagan. Hozirgi vaqtga kelib 

O‘zbekiston Respublikasining umumfoydalanish yo‘llarida 7000 dan ortiq avtomobil yo‘llari 

ko‘priklari ekspluatatsiya qilinmoqda. Avtomobil yo‘llaridagi ko‘prik inshootlarining umumiy soni 

14863 tani tashkil qiladi, jumladan xalqaro ahamiyatdagi – 604 ta, davlat ahamiyatidagi – 2722 ta, 

mahalliy ahamiyatdagi – 4302 ta, shahar va qishloq ichki yo‘llaridagi – 6703 tani tashkil etadi.  

Ma’lum bo‘lganidek, Respublikamizda ko‘priklarning aksariyati temirbeton ko‘priklardir. 

Qurilish maydonchasi seysmikligi keltirilgan shartlarning barchasini hisobga olgan holda 

aniqlashtirish, murakkab hollarda esa masalani uzil-kesil hal qilish uchun maxsus tashkilotlarni jalb 

qilish tavsiya etiladi. Ayrim hollarda qurilish maydonchalari bo‘ylamasiga keskin darajada 38 

farqlanadigan muhandis-geologik sharoitlarga ega bo‘lishi mumkin (katta ko‘priklar, yirik 

tonnellar). Bunday hollarda qurilish maydonchasini alohida mikro zonalar (ko‘prikning o‘zan qismi, 

yaqinlashish estakadalari) ga ajratish maqsadga muvofiq bo‘ladi. Shunda katta uzunlikka ega 

bo‘lgan uchastkalar haqida so‘z yuritilayotganini ham ta’kidlab o‘tish kerak. Albatta, ko‘prikning 

qo‘shni tayanchlari (tuzilishi keskin farqlanadigan gruntlarda joylashgan bo‘lsa) uchun turli 

seysmiklik darajasini qabul qilib bo‘lmaydi. Odatda sun’iy inshoot qurilish maydonchasining butun 
yuzasi bo‘yicha seysmikligining qiymati bir xil olinadi. Inshootning hisobiy seysmikligi inshoot 

loyihalanadigan joyda zilzilaning ballarda olingan hisobiy (maksimal) kuchini belgilaydi. 

  Xulosa. O‘tkazilgan nazariy tadqiqot natijalarida (4-rasm) kuzatilgan tendensiyaga 

asoslanib, modellarning ishchi balandligi ho va ularning yuk ko‘tarish qobiliyati Mch o‘rtasida 

to‘g‘ri proporsional bog‘liqlik bor degan xulosaga kelish mumkin. Ya’ni, oraliq qurilmalarning 
ishchi balandliklarining ortishi bilan ularning yuk ko‘tarish qobiliyati ham ortadi. Bu shuni 

ko‘rsatadiki, oraliq qurilmalarning ishchi balandliklari uning yuk ko‘tarish qobiliyatiga sezilarli 

darajada ta’sir qiladi va bu o‘zgaruvchilar o‘rtasidagi ijobiy korrelyatsiyani ko‘rsatadi. Oddiy 

turdagi inshootlar uchun hisobiy seysmiklik qurilish maydonchasining seysmikligi bilan bir xil 

qabul qilinadi. O‘ta muhim inshootlar uchun uning qiymati kattaroq, ahamiyati kichikroqlar uchun 

esa qurilish maydonchasi seysmikligidan kamroq olinadi.  

Hisobiy seysmiklik antiseysmik choralar xususiyatlari va hajmini, ularning qiymatini, hamda 

inshoot xavfsizligini kafolatlash darajasini belgilovchi asosiy dastlabki miqdor deb hisoblanadi. 

Shuning uchun hisobiy seysmiklikni belgilashga o‘ta jiddiy yondashish zarur. Hozirgi vaqtga qadar 

inshootlarni 9 balldan ortiq seysmiklikka moslashtirib loyihalash usullari yetarli darajada ishlab 

chiqilmagan. 9 ball seysmiklikka ega maydonchalarda inshootlar zilzilaga qarshi (antiseysmik) 

qo‘shimcha choralar belgilangan alohida loyihalar bo‘yicha qurilishi kerak. Jumladan, 8 va 9 ball 

seysmiklikka ega maydonlarda joylashadigan, xalq xo‘jaligi yoki mudofaa uchun katta ahamiyatga 

ega o‘ta muhim (sinflashtirilmaydigan) ko‘prik va tonnellarni ham xuddi shunday loyihalash zarur. 

Antiseysmik choralarni asoslab berish maqsadida maxsus nazariy va amaliy tadqiqotlar 

(andozalarda) o‘tkazilishi tavsiya etiladi. Inshootning alohida yirik uchastkalari uchun (ko‘prikning 

o‘zan qismi, kirish estakadalar uchun) turli hisobiy zilzilabardoshlik qiymatlari olinishi mumkin. 

BURG‘ULASH ERITMASIDAN MARKAZDAN QOCHMA SEPARATOR YORDAMIDA 

YENGILLASHTIRILGAN ERITMA TAYYORLASH TEXNOLOGIYASI 

Xolmuxammadiyev A.M., Tоshеv Sh.О. 
Buxоrо davlat texnika universiteti. 

Аnnоtаtsiyа. Ushbu maqolada neft va gaz quduqlarini burg‘ulashda ishlatiladigan yengillashtirilgan 

burg‘ulash eritmalari tayyorlash va ulardan foydalanish usullari va texnologiyalari ko‘rib chiqigan. Burg‘ulash 

eritmasi markazdan qochma separatorga kiritilib, markazda qochma kuch ta’sirida eritmani ikki fazaga og‘ir va yengil 

fazalarga ajratish uchun eritma tarkibidagi og‘irlashtirilgan quyqa (pulpa)ni ajtratish orqali yengillashtirilgan 

burg‘ulash eritmasini hosil qilishga erishiladi. Shuningdek maqolada markazdan qochma separatorni ishlatish tartibi, 

separatorga bo‘ladigan jarayon, eritma tarkibidagi qattiq fazani ajratishda eritmaning kolloid-kimyoviy xossalarining 

o‘zgarishi haqida ma’lumotlar keltirilgan. 
Kаlit sо‘zlаr: burg‘ulash eritmasi, markazdan qochma separator, markazda qochma kuch, rotor, val, 

yengillashtirilgan burg‘ulash eritmasi, og‘irlashtirilgan quyqa (pulpa), barit, burg‘ulash jarayoni, burg‘ulash tezligi, 

eritmani xossasini boshqarish, eritmani barqarorligi, qattiq faza, gidravlik qarshilik, burg‘ulash tezligi, suv ajratish 

qobilityati, korka, dispergirlash, ingibitorlar, ohak, polimerlar, shlam. 

 

TECHNOLOGY FOR PREPARING A LIGHTWEIGHT SOLUTION FROM 

DRILLING MUD USING A CENTRIFUGAL SEPARATOR 

Kholmukhammadiev A.M., Toshev Sh.O. 

Bukhara state technical university. 
Аnnоtаtiоn. This article discusses the methods and technologies for preparing and using lightweight drilling 

fluids applied in the drilling of oil and gas wells. The drilling mud is fed into a centrifugal separator, where under the 

influence of centrifugal force, it is divided into two phases-heavy and light. By separating the weighted pulp from the 

solution, a lightweight drilling fluid is obtained. In addition, the article provides information on the operation 

procedure of the centrifugal separator, the processes occurring inside it, and the changes in the colloidal and chemical 

properties of the fluid during the separation of the solid phase from its composition. 

Kеy wоrds: drilling fluid, centrifugal separator, centrifugal force, rotor, shaft, lightweight drilling fluid, 

weighted pulp, barite, drilling process, drilling speed, fluid property control, fluid stability, solid phase, hydraulic 

resistance, drilling rate, water loss capacity, filter cake, dispersion, inhibitors, lime, polymers, sludge. 

 

Kirish. Hozirda dunyo bo‘yicha uglevodorod uyumlarini izlashning stratigrafik diapazonini 

kengaytirishga, neft va gazning qazib olinishini barqarorlashtirish va ular hajmini ko‘paytirish 

uchun uglevorod resurslar bazasini orttirishga alohida e’tibor berilmoqda. Bugungi kunda jahonda 

burg‘ulashning geologik-texnik shartlariga muvofiq samarali loy materiallari va kimyoviy 

reagentlarni, shuningdek, burg‘ulash suyuqliklarining oqilona turlari va formulalarini tanlash 

quduqlardagi asoratlar va avariyalarning oldini olishning dolzarb vazifasi hisoblanadi. Shu bilan 

birga, agressiv muhitga chidamlilik nuqtayi nazaridan ko‘p funksiyali xususiyatlarga ega bo‘lishi 

